
Автор мектептин жогорку классынын окуучулары-

нын арасында агрессивдүү кылык-жоруктарын жоюунун 

педагогикалык шарттарын изилдеген. Изилдөөнүн макса-

ты: мектептин жогорку классынын окуучуларынын ара-

сындагы пайда болгон агрессивдүү кылык-жоруктарын 

жоюунун педагогикалык шарттарын аныктоо жана алар-

дын натыйжалуулугун педагогикалык эксперимент аркы-

луу текшерүү болду. Изилдɵɵ теориялык жана эмпирика-

лык методдордун комплексин колдонуу менен жүргүзүлдү. 

Негизги натыйжалар - автордун жогорку класстын мек-

теп окуучуларынын арасында агрессивдүү кылык-жорук-

тардын жана жүрүм-турумдардын пайда болушуна түрт-

кү берген факторлору, түрлɵрү, деңгээлдери, критерийлери 

жана аны жоюунун педагогикалык шарттары аныктал-

ган. Алынган натыйжалар мектептин жогорку классынын 

окуучуларынын арасында пайда болгон агрессивдүү кылык-

жоруктарын жоюуда мааниге ээ болгон маалыматтарга 

ээ кылуунун алгылыктуу форма жана методдорун так-

тоого, аныкталган педагогикалык шарттарды практика-

да колдонууга мүмкүндүк берет. 

Негизги сɵздɵр: агрессия, агрессивдүүлүк, мектеп 

окуучусу, ɵспүрүм курак, жүрүм-турум, тарбиялоо, педа-

гогикалык шарттар.  

Автор изучил педагогические условия устранения 

агрессивного поведения у старшеклассников. Целью иссле-

дования было определение педагогических условий устране-

ния агрессивного поведения у старшеклассников и проверка 

их эффективности с помощью педагогического экспери-

мента. Исследование проводилось с использованием комби-

нации теоретических и эмпирических методов. Основные 

результаты: автором определены факторы, типы, уровни, 

критерии, способствующие возникновению агрессивного 

поведения у старшеклассников, и педагогические условия 

для его устранения. Полученные результаты позволят 

уточнить соответствующие формы и методы получения 

информации, которые важны для устранения агрессивного 

поведения среди старшеклассников, применить выявленные 

педагогические условия на практике. 

Ключевые слова: агрессия, агрессивность, ученики, 

подростковый возраст, поведение, воспитание, педагоги-

ческие условия. 

The author studied the pedagogical conditions for the eli-

mination of aggressive behavior in high school students. The 

aim of the study was to determine the pedagogical conditions for 

eliminating aggressive behavior of high school students and to 

test their effectiveness in a pedagogical experiment. The study 

was conducted using a combination of theoretical and empirical 

methods. Main results: the author determined the factors, types, 

levels, criteria that contribute to the emergence of aggressive 

behavior in senior students, and the pedagogical conditions for 

its elimination. The results obtained will make it possible to cla-

rify the appropriate forms and methods of obtaining informa-

tion, which are important for eliminating aggressive behavior 

among high school students, and to apply the identified pedago-

gical conditions in practice. 

Key words: aggression, aggressiveness, school students, 

teenage years, behavior, education, pedagogical conditions. 

Киришүү.  Азыркы кезде базар экономикасына 

ɵтүүнүн шарттарында пайда болгон социалдык-эко-

номикалык ɵзгɵрүүлɵр, маалыматтык технологиялар, 

экологиялык кризистер калыптанып жаткан өспүрүм-

дүн ички дүйнөсүнө күчтүү таасир тийгизүүдɵ. На-

тыйжада ɵспүрүмдɵрдүн арасындагы наркомания, 

токсикомания, суицид, адам ɵмүрүнɵ кол салган аг-

рессивдүү жоруктары улам барган сайын кɵбɵйүп, 

Кыргызстандын мектептеринде агрессия курч проб-

лемага айланууда. Республикабыздын мектептерин-

деги каралып жаткан проблеманын абалын үйрɵнүү 

агрессиялык көрүнүштөр окуучулардын сабакка ка-

тышуусуна, кызыгуусуна, мотивациясына жана алар-

дын билиминин сапатына терс таасирин тийгизгенди-

гин аныктай алдык. Айрым учурда зомбулуктун айы-

нан окуучулар психологиялык жактан жабыр тартып 

окуусун таштап кетишсе, кээси өздөрүнө кол салууга 

чейин барышкан. Кыргыз Республикасынын ички иш-

тер министрлигинин маалыматы боюнча 2020-

жылдын 1-кварталында эле ɵлкɵ боюнча 234 окуучу 

суицидге барган [19]. Мына ушуга байланыштуу ɵл-

кɵбүздɵ билим берүүнү ɵнүктүрүүгɵ багытталган 

стратегиялык документтерде, концепцияларда мек-

тепте окуучуларга тарбия берүүнүн деңгээлин жого-

рулатуунун зарылдыгы белгиленген.  

Изилдɵɵнүн натыйжалары жана аны талкуу-

лоо. Балдардын арасындагы агрессия боюнча дисцип-

линарлар аралык изилдɵɵлɵр жүргүзүлүп, бир катар 

илимий теориялар жаралган. Бул проблемага чет ɵл-

кɵлүк окумуштуулар А. Бандура [1], Л. Берковиц [2], 

Р. Бэрон жана Д. Ричардсон [5], К. Лорэнц [12] 

ж.б.лардын эмгектеринде каралган. Окуучулардын 

агрессивдүү жүрүм-турумун изилдөөнүн педагогика-

лык-психологиялык маселелери И.С. Кон [10], И.Д. 

Левитов [11], Н.Г. Рукавишников [13], Т.Г. Румянцева 

[14], Л.М. Семенюк [15], Т.П. Смирнова [16], И.А. 

Фурманов [18] ж.б.лар изилдешкен. 

Кыргызстанда түздɵн-түз агрессивдүүлүк жана 

аны алдын алуу боюнча тарбиялоонун айрым маселе-

лери менен байланышкан Г.Джумабаеванын [6], 

А.Иманбаевдин [8], Б.Б. Ишимов жана Ч.Т. Осмоно-

ванын [9], Р.Ш. Турдубаеванын [17] жана башкалар-

дын изилдɵɵлɵрүн жана КРнын министрлиги тарабы-

нан 2013-2015-жылдары иштелип чыккан методика-

лык колдонмолорду [7] белгилɵɵгɵ болот. Жогоруда 

аталган окумуштуулардын жана башкалардын или-

мий изилдөөлөрү, методикалык колдонмолору тео-

риялык жана практикалык мааниге ээ. Бирок, азыркы 

кезде Кыргызстандын мектептеринин жогорку клас-

сынын окуучуларынын арасында агрессивдүү жорук-

тардын ɵсүшү, бул проблеманы чечүүнүн педагоги-

калык шарттарын, технологиясын изилдɵɵнү талап 

кылат. 

Окумуштуулар агрессивдүүлүк өспүрүм курак-

тарда эң жогорку даражага жеткен опурталдуу фено-

мен деп эсептешет. Мына ушул проблема боюнча бир 

катар теориялар («инстинкт теориясы», «социалдык 

окуу теориясы», «тоскоолдук жаратуу жана агрессия 

теориясы», «биологиялык теория», «бошонуу теория-

сы» ж.б.) жаралганы менен илимий адабияттарда 

«агрессия», «агрессивдүүлүк» түшүнүктɵрүнүн бир-

дей аныктамасы жок.  

Агрессия – бул иш аракет, жүрүм-турум. Изил-

дөөнүн жүрүшүндɵ илимий кɵз караштарга таянуу 

менен жогорку класстын окуучусунун агрессиясын 

анын өз ой-пикирин, адаттарын, ишенимдерин көп 

учурда ассоциалдык, туура эмес көрүнүштөр, жүрүм-

турум аркылуу көрсөткөн жана өз кызыкчылыгын, 

укугун коргоодо күчтүүлүктү, зордук-зомбулукту де-

монстрациялап, башка адамдардын укугуна шек 

келтирүү аркылуу билдирилген, коомдук турмушта 

кабыл алынбаган жүрүм-турумдун формасы катары 

түшүнсɵк болот. Агрессивдүүлүк инсандын тигил же 

бул ишти жасоого даярдыгы. Биздин изилдɵɵнүн кон-

текстинде агрессивдүү жүрүм-турум, жорук инсан 

аралык катнаштын контекстинде деструктивдик жү-

рүм-турумдун мотивдештирилген ɵзгɵчɵ формасы 

катары каралды. 

Мектептеги агрессивдүүлүк – бул инсандык, үй-

бүлөлүк жана социалдык факторлордун өз ара татаал 

аракетинин натыйжасы. Кыргызстандагы жумушсуз-

дуктун айынан, ата-энелердин балдарын, чоң ата, чоң 

энелеринин, туугандарынын кароосуна калтырып ми-

грацияга барышы, экономикалык жана социалдык 

көйгөйлөрдөн улам алкоголизмге берилиши жана 

жиндерин балдарынан чыгарышы балдардын арасын-

да агрессивдүүлүктүн жаралышынын негизги себеби 

болуп саналат. Ата-эне менен окуучунун ортосундагы 

ишенимдүү мамилелердин, көзөмөлүнүн жоктугу, 

алардын зомбулугу, балдарына көӊүл кош мамилеси, 

өзүнүн кызыкчылыктарын коргоо үчүн үйрөткɵн зом-

булуктун түрлɵрү агрессияны жаратуучу фактор бо-

луп калат [19]. 

Агрессивдүү өспүрүмдөр жекече психологиялык 

өзгөчөлүктөрү, гиперактивдүүлүгү, өзүнүн жүрүм-

турумун жана эмоциясын көзөмөлдөөнүн жана сабак-

ка жетишүүсүнүн төмөнкү деңгээли, тез ачууга алды-

рып жиберүүсү менен айырмаланышат. Алар өзүнө 

ишенген, башкаларды баш ийдирүүгө шыктуу, физи-

калык жактан күчтүү, көп учурда өзүнөн кичүүлөрдү, 

өз теңтуштарын жана чоңдорду да кыжырдантып, көп 

учурда өзүн агрессивдүү алып жүргɵн балдар. 

Агрессиялык жүрүм-турумдун жаралышына 

индивидуалдык, топтук, социалдык, маданий фактор-

лор таасирин тийгизет. Жогорку класстын окуучула-

рынын арасында агрессивдүүлүктүн көбɵйүшү алар-

дын теңтуштарынын жүрүм-туруму, ММКларда ча-

гылдырылган негативдик материалдар жана үй-бүлө-

нүн кадыр-баркынын төмөндөшү таасирин тийгизет. 

Мектептеги жагымсыз социалдык-психологиялык 

климат, ата-энелерден жана мугалимдерден өз уба-

гында жардам ала албагандыгы, окуучулардын жү-

рүм-турумун педагог тарабынан дайыма баса көрсө-

түлүп, агрессиялык мүнɵздɵгү талаптарды коюусу 

агрессивдүү жоруктарды күчɵтүп, кайталанышына 

ыңгайлуу чөйрөнү түзүшөт. 

Агрессивдүүлүктүн жаралышынына гендердик 

фактор таасир тийгизет. Гендердик фактор – система-

луу түрдөгү кемсинтүүлөр, кодулоо менен мүнɵздɵ-

лɵт. Бул учурда жабырлануучу каршылык көрсөтө ал-

бай мурдагыдан катуу агрессияга кабылуудан 

кооптонуп арыздануудан коркуусу агрессивдүүлүктү 

күчɵтɵт. 

Ɵспүрүмдү агрессияга физикалык кемчиликтер, 

дене түзүлүшүнүн, жүрүм-турумунун өзгөчөлүктөрү, 

этникалык тиешелүүлүгү, социалдык-экономикалык 

статусу, окуудагы жетишкендиктери же төмөнкү да-

ражасы ж.б. жагдайлар түртɵт. Сабактагы жакшы оку-

ган балдарга карата кемсинтүүчү жана кордоочу ат-

тарды берүүдө тышкы келбетинин же жүрүм-туруму-

нун өзгөчөлүктөрүнө жасалат. 

Агрессивдүү жоруктардын келип чыгышына 

психофизиологиялык (өспүрүм курактын өзгөчөлүк-

төрүнө байланыштуу); нервдик-психикалык оорулар; 

физикалык жетишпегендиктер, тилдик жана консти-

туциялык-соматикалык мүнөздөгү кемчиликтер, зы-

яндуу адат, көнүмүштөр, чоңдор жана өз курдаштары 

менен мамиле түзүүнүн бузулушу, өз ара түшүнүүнүн 

жоктугу, коомдук нормалардын чегинен чыккан жү-

рүм-турум, өспүрүмдүн эмоциялык жактан жабырка-

шы, стресс, депрессия ж.б.лар себеп болот. 

Кɵпчүлүк учурда агрессивдүү жоруктар социал-

дык коркунуч катары мааниде каралып, анын агрес-

сиянын социалдык маанисин таанууга түрткү болду. 

Биринчиден, агрессивдүүлүк адамдын активдүүлүгү-

нүн жана ыңгайлануусунун динамикасынын мүнɵз-

дɵмɵсү болуп саналат. Экинчиден, социалдык планда 

инсан белгилүү деңгээлде агрессивдүүлүктүн дара-

жасына ээ болуусу пассивдүү жүрүм-турумдун, эл-

пектиктин пайда болушуна алып келет. Изилдɵɵнүн 

алгачкы этабында тандалып алынган мектептердин 

бардык жогорку класстын окуучуларынын жүрүм-ту-

рум эрежелерин сакташы боюнча бɵлүнүшүн аныктай 

алдык (1-таблица). 

1-таблица 

Мектептин жогорку классынын окуучуларында агрессивдүүлүгү 

боюнча бɵлүнүшү (% менен) 

№ Агрессивдүүлүктүн түрү Окуучунун саны 

(842) 

% катнашы 

1. Агресивдүүлүгү жок окуучулар 211 25 

2. Агресивдүүлүгү жок, бирок коркунучтуу жагдайда ɵзүн 

коргоодо колдонот 

180 21 

3. Агресивдүүлүгү кооптуу, оор жагдайларда пайда болот, 

адекваттуу эмес колдонот 

115 14 

4. Бардык жагдайларда агрессивдүүлүгү дайым болуп турат 159 19 

5. Ɵзгɵчɵ күчтүү агресивдүү реакциясы бар,  дайыма болот.  177 21 

 

Алынган натыйжанын негизинде агрессивдүү 

жүрүм-туруму байкалган окуучулар такталып, экспе-

рименталдык топ (ЭТ. 226 окуучу) жана текшерүүчү 

топ (ТТ. 225 окуучу) аныкталды. Бирок, мында агрес-

сивдүү окуучуларды сабактын жүрүшүнө тоскоолдук 

жараткан, сабакка кызыкпаган окуучулар менен ал-

маштырган жокпуз. 

Изилдɵɵлɵрүбүздүн натыйжаларына таянуу ме-

нен жогорку класстын окуучуларынын арасында аг-

рессивдүүлүктүн тɵмɵндɵгүдɵй түрлɵрү орун алга-

нын жана эки топто тең деңгээлдери жалпы жонунан 

бирдей деңгээлде болгондугун (2-таблица) кɵрсɵтɵ 

алабыз: 

- физикалык агрессия – бул атайылап бирɵɵнүн де-

несине залака тийгизүү, уруп-сабоо, эркиндигин чек-

төө; 

- кибербуллинг – заманбап маалыматтык техноло-

гияларды колдонуп адам жɵнүндɵ ушактарды, кор-

доочу билдирүүлөрдү таратуу; 

- экономикалык агрессиянын мектептеги түрү – 

опузалоо, рэкет. Бирɵɵнүн буюмун тартып алуулар; 

- хейзинг (мектеп «дедовщинасы») – жаңы келген 

окуучуларга классташтары же жогорку класстын 

окуучулары тарабынан адамдык кадырды кемсинткен 

аракеттерди таңуулашы, зомбулуктар; 

- буллинг – бул өзүн коргой албаган балдарга ка-

рата, агрессиянын бир адам же адамдардын тобу тара-

бынан кайталанып туруучу актысы.  

- дискриминация – адамдын этникалык тиешелүү-

лүгүнө, жынысына, социалдык-экономикалык абалы-

на, диний ишенимине, майыптыгына, жүрүм-туру-

мундагы өзгөчөлүктөрүнɵ жараша агрессивдүү мами-

лелер.  

- сексуалдык агрессия – бул күчкө салып жыныс-

тык катнашка мажбурлоо же материалдык пайда кө-

рүү амалында чечинүүгө, сүрөткө тартылууга маж-

бурлоо ж.б. 

2-таблица  

Жогорку класстын окуучуларынын агрессивдүүлүгүнүн деңгээлдери (% менен) 

№ Агрессивдүү-

лүктүн түрү 

Агрессивдүүлүктүн деңгээли 

ЭТ ( 226 окуучу) ТТ ( 225 окуучу) 

Жогору 

( 80) 

Орто 

( 88) 

Тɵмɵн 

(58) 

Жогору 

(79) 

Орто 

(89) 

Тɵмɵн 

(57) 

% окуучу % окуучу % окуучу % окуучу % окуучу % окуучу 

1. Физикалык 26 21 23 20 24 14 28 22 25 21 28 16 

2. Кибербуллинг 22 18 22 19 20 12 24 19 20 18 25 14 

3. Рекет 21 17 23 20 19 11 18 14, 21 19 19, 11 

4. Хейзинг 13 10 16 14 19 11 13 10, 17 15 14 8 

5. Буллинг 9 7 12 11 17 10 11 9 11 10 12 7 

6. Дискриминация, 5 4 3 3 1 1 4 3 5 4 2 1 

7. Сексуалдык 4 3 1 1 -  2 2 2 2 -  

 

Мына ушул агрессивдүүлүктүн түрлɵрүнүн та-

ралышын ɵлкɵдɵгү социалдык-экономикалык абал, 

мектептеги жана үй-бүлөдөгү өз ара мамилелешүү ма-

даниятынын денгээли, өспүрүмдүн жеке өзгөчөлүк-

төрү ж.б. жагдайлар менен байланыша тургандыгын 

белгилемекчибиз. Мектептерде агрессивдүү жорук-

тардын жайылышы коомдогу агрессияны, социалдык-

экономикалык теӊсиздикти, саясий шарттарды, мада-

ний нормаларды, салттарды, баалуулуктарды, мый-

замдардын сакталышын чагылдырат. Жакшы камсыз 

болгон, жогорку социалдык статустагы үй-бүлөлөр-

дөн чыккан окуучулар аз камсыз болгон үй-бүлөлөр-

дөн чыккан окуучуларды теңине албаган учурлар 

кездешет. Бул жагдайда алар өздөрүнүн таарынтуучу-

ларына физикалык агрессия менен жооп беришет. Ай-

рым учурларда физикалык кысым социалдык адилет-

түүлүктү калыбына келтирүүнүн жана өзүн-өзү ырас-

тоонун ыкмасы болсо, кээде кырдаалдык факторлор 

зомбулук аракеттерди жасоого шарт түзɵт же тос-

коолдук жаратышы мүмкүн. 

Изилдɵɵнүн жүрүшүндɵ изилдɵɵнүн методдор-

дун комплексин колдонуу агрессивдүүлүктүн маз-

мундук компоненттерин (когнитивдик мотивация-

лык, иш аракеттик, баалочу-жыйынтыктоочу), крите-

рийлерин аныктоого мүмкүндүк берди (3-таблица).

3-таблица  

Окуучулардын агрессивдүүлүгүнүн компоненттери жана критерийлери 

 

№ Компоненттер Критерийлер 

1. Когнитивдик - адеп-ахлактык жүрүм турумдарды билиши; 

- укуктук билим алуунун жана укуктук эрежелерди билиши; 

- укуктук мыйзамдардын негизин түшүнүүсү. 

2. Мотивациялык - ɵзүнүн адекваттуу эмес жүрүм-турумдарын түшүнɵт; 

- агрессивдүү жүрүм-туруму менен ийгиликке жете турганын билет; 

- агрессивдүү болсо дагы окуучунун өзүн балоосу жогору; 

- иш аракети негативдүү болсо дагы мотивациялай алат. 

3. Иш аракеттик - ɵзүнүн агрессивдүү иш-аракетине дайыма ишеними бар; 

- бааралашуу, пикир алышуу маданияты тɵмɵн; 

-коомдоо терс бааланган жүрүм-туруму пайда болот; 

- агрессивдүү иш аракети башкаларга таңуулайт ж.б 

4. Баалочу  

мазмундук 

жыйынтыктоочу 

- агрессивдүү жүрүм-турумун жетишкендик катары баалайт; 

- агрессивдүү жүрүм-турумду түшүнүү менен өзүн-ɵзү жɵнгɵ салат; 

- агрессивдүү жүрүм-туруму менен башкалрга кɵрүнгүсү келет ж.б. 

Изилдɵɵнүн алгачкы этабынын жүрүшүндɵ жо-

горку класстын окуучуларынын агрессивдүү жүрүм-

турумунун жогоруда кɵрсɵтүлгɵн компоненттерге 

ылайык атайын тесттердин жана 100 баллдык систе-

манын жардамы менен жогорку, орто, тɵмɵнкү дең-

гээлдерин аныктай алдык. 

Жогорку деңгээл (85-100 балл) - окуучунун дайы-

ма ачуусу бат келет, ɵтɵ күчтүү реакциясы бар, кол 

салуудан кайра тартпайт, агрессивдүүлүктүн бардык 

түрлɵрү кездешет. 

Орто деңгээл (76-85 балл) - окуучу ɵзүнɵ туура 

эмес мамиле жасаганда гана ɵтɵ агрессивдүү болуп 

калат, тайманбайт. 

Тɵмɵнкү деңгээл (55-85 балл) – окуучу башкалар-

га кол салбайт, ɵзүн коргоодо гана агрессивдүү болот. 

Аныктоочу экспериментте эксперименталдык 

жана текшерүүчү топтун окуучуларынын агрессив-

дүүлүк тууралуу билиминин жана аны жоюуга багыт-

талган ишмердүүлүгүнүн калыптануусунун (4-таб-

лица) агрессивдүүлүгүнүн компоненттеринин (5-таб-

лица) деңгээлдеринин кɵрсɵткүчтɵрү негизинен бир-

дей экендигин кɵрɵ алабыз. 

Жогорку класстын окуучуларынын агрессивдүү-

лүгүн жоюу педагогикалык шарттарга байланыштуу 

болот. Мына ушуга байланыштуу экинчи этапта 

(2016-2019-жж.) жогорку класстын окуучуларынын 

агрессивдүүлүгүн жоюуга багытталган иштер экспе-

рименталдык топто окуу процессинде, класстан жана 

мектептен тышкаркы иштердин системасында педа-

гогикалык шарттарды эске алуу менен жүргүзүлдү. 

Окумуштуу Н.М. Борытко педагогикалык шартты - 

педагогикалык процесстин жүрүшүндɵ белгилүү на-

тыйжага жетүү үчүн тигил же бул ченемде педагог та-

рабынан аныкталган, таасир тийгизген сырткы шарт 

катары караган [4]. Илимий булактарга, изилдɵɵлɵрү-

бүздүн материалдарына таянуу менен окуучулардын 

агрессивдүүлүгүн жоюунун натыйжалуулугун кам-

сыз кылган тɵмɵндɵгү педагогикалык шарттарды бел-

гилейбиз: 

– мугалимдердин «агрессия», «агрессивдүүлүк», 

«агрессивдүү жүрүм-турум» жана окуучулардын ара-

сында таралган агрессивдүүлүктү жоюунун маселе-

лери боюнча түшүнүктɵрүн тереңдетүү; 

– агрессивдүү жүрүм-турумдары бар окуучулар 

менен иштɵɵгɵ компетенттүү адистерди тартуу (со-

циалдык педагогдорду, психологдорду, медицина 

кызматкерлерин, тарбия иштери боюнча мектеп ди-

ректорунун орун басарын, тажрыйбалуу мугалимдер-

ди жана башкалар); 

– окуучулардын жаш курак өзгөчөлүктөрүн эске 

алуу; 

– тарбиялык иштердин инсанга багытталган ма-

миле жасоого, гуманизм ж.б. принциптерине негизде-

лиши; 

– окуучулардын агрессивдүүлүгүн жоюуга ба-

гытталган иш аракеттерге үлгүлүү ата-энелерди тар-

туу менен алардын жоопкерчилигин арттыруу; 

– тарбиялык иштердин алгылыктуу форма, ме-

тоддорун жана каражаттарын пайдалануу; 

– үйдɵ, мектепте, класс коллективинде жагым-

дуу эмоционалдык мейкиндик чɵйрɵнү түзүү; 

– агрессивдүү балдарды чыгармачыл иштерге 

тартуу; 

– тарбиялык иштерде элдик педагогиканын кара-

жаттарын кеңири колдонуу; 

– окуучулардын этика, укуктук маселеге байла-

нышкан билимин, агрессивдүүлүктү болтурбоого ба-

гытталган өздүк ишмердүүлүгүн калыптандыруу; 

Окуучулардын агрессивдүүлүгүн жоюуда алар-

дын жаш курак өзгөчөлүктөрүн эске алуу маанилүү. 

Жогорку класстын окуучуларына атайын психофи-

зиологиялык көрсөткүчтөр мүнөздүү: көңүл коюу ту-

руктуу мүнөзгө өтүп (концентрация), кызыгуу күчөп, 

кругозору түптөлүп, элестетүү өнүгүп, эс тутумдун 

интеграциясы калыптанат. Ушул куракта коомдук 

турмушка аралашып, тажрыйба топтой баштайт дагы 

анын интеллектуалдык базасы, өзүнүн жүрүм-туру-

мунун стили, инсандык калыптануусунун негизи тү-

зүлөт. Бул учурда ɵспүрүмдүн көйгөйлөрүн чечүүдө 

үй-бүлө жана мектеп катышат.  

Педагогикалык жана психологиялык адабият-

тарда окуучулардын агрессивдүүлүгүн жоюуну бала-

нын ɵнүгүүсүнүн мыйзам ченемдүүлүктɵрүн эске 

алуу менен чоң кишилер менен кызматташтыкта иш-

ке ашкан, активдүү иш аракет катары аныкталган. 

Аныктоочу этапта мугалимдердин окуучулардын «аг-

рессия», «арессивдүүлүк», «агресивдүү жүрүм-ту-

рум» ж.б. мына ушуга байланышкан маселелерди кан-

дай түшүнүшɵ тургандыктарын аныктадык. Сурам-

жылоого катышкан 157 мугалимдин 37%ы толук, кал-

гандары үстүртɵн гана жооп бере алышты. Мына 

ушуга байланыштуу эксперименталдык топтун муга-

лимдерине атайын иштелип чыккан программа боюн-

ча лекцияларды жана тренингдерди уюштурдук. 

Ата-энелердин (265 адам) арасында жүргүзүлгɵн 

изилдɵɵбүздɵ алардын 8% «агрессия» жɵнүндɵ жак-

шы түшүнүгү бар экендигин аныктай алдык. Ал эми 

калган ата-энелер бул маселени балдардын арасын-

дагы чыр-чатак деп эсептешкен. Мына ушуга байла-

ныштуу эксперименталдык топтун окуучуларынын 

ата-энелерине психологдордун, социалдык-педагог-

дордун катышуусу менен түшүндүрүү иштерин 

системалуу жүргүзүлүп, аларга тɵмɵндɵгүдɵй сунуш-

тар берилди: окуучулардын өнүгүүсү үчүн терс чөй-

рөлөрдүн таасиринен чектөөсү, алардын кароосуз 

калуусун эске алуусу; агрессивдүү адамдар менен ма-

миле түзбөй, адептүү, рухий өнүгүү жолунда жүргөн 

адамдар менен көбүрөөк баарлашууну камсыз кылуу; 

балдардын кызыгуусуна жараша бош убактыларында 

пайдалуу ишке тартуу, ийримдерге катыштыруу ж.б. 

Изилдɵɵнүн жүрүшүндɵ педагогикалык шарттарды 

системалуу пайдалануу менен эксперименталдык 

топтун окуучулары менен иш алып барууда ички иш-

тер, саламаттыкты сактоо, социалдык коргоо, 

жергиликтүү өзүн-өзү башкаруу органдарынын, 

коомдук уюмдардын, окуу жайлардын, ата-энелер 

коомчулугунун ɵкүлдɵрү системалуу катышышты. 

Алардын жардамы менен класстан тышкаркы 

тарбиялык иштердин системасы (диспуттар, 

лекциялар, жолугушуулар, экскурсиялар ж.б). ɵткɵ-

рүлдү. Ɵзгɵчɵ агрессивдүү жүрүм-туруму бар окуучу-

лар менен жекече алып барууга кɵңүл бɵлүндү. 

Мына ушул маселе байланыштуу атайын курс-

тун программасы түзүлгɵн. Программалык материал-

дарды окутууда окуучулар этика, мораль, укуктук 

маданият, адептүүлүк, адептүү жүрүм-турум ж.б.у.с. 

маселелер боюнча теориялык маалыматтарга ээ бо-

лушту. Окутуу процессинин жүрүшүндө окутуунун 

активдүү методдорун (семинар, тренинг, ишкер оюн-

дар жана башкалар) пайдаландык. 
4-таблица 

Окуучулардын агрессивдүүлүк тууралуу билиминин жана аны жоюуга багытталган  

ишмердүүлүгүнүн калыптануусунун деңгээли (% менен) 

 

Калыптандыруучу эксперименттин соңунда экс-

перименталдык топтун окуучуларынын этика, мо-

раль, укуктук маданият, агрессивдүүлүк боюнча би-

лимин жогорулагандыгын байкай алабыз (4-таблица). 

Анткени, атайын түзүлгɵн программаны окутууда ар 

бир темага ылайык кошумча тапшырмалар берилип, 

ар түрдүү коомдук иш чараларга тартылды.  

4-таблицадан аныктоочу этапта экспериментал-

дык топтун окуучуларынын адеп-ахлактык, этика, 

укуктук билим алуунун жана укуктук эрежелерди 

сактоо керектигин агрессия жана агрессивдүүлүк туу-

ралуу маалыматтарды түшүнгɵндɵрүн жогорку дең-

гээли 16%, орточо 52%, тɵмɵнкү деңгээл 32% болгон. 

Эксперименттен кийин бул кɵрсɵткүчтɵр жогорку 

37%, орточо 48%, тɵмɵн 15% болгон. Экспериментал-

дык топтун окуучулары ар кандай агрессивдүүлүк 

конфликтик окуялар ж.б. болуп калса, аларды морал-

дык, укуктук жол менен чечүүгө басым жасагандыгы 

менен айырмаланышты. Алар агрессивдүүлүктүн ал-

дын алып, болтурбоо үчүн ар бир инсандын жакшы 

калыптанган моралдык сапаттары, укуктук билимде-

ри болушу керектигин баса белгилешкен.  

Ал эми текшерүүчү топто – экспериментке чей-

ин 14%, 57%, жана 29% ды түзсɵ, эксперименттен 

кийин 19%, 59%, 22% болгон. Текшерүүчү топтун 

окуучулары мына ушундай кырдаалдарды чечүүдɵ аг-

рессивдүүлүккɵ бат алдыргандыктарын байкай ал-

дык. Бул жагдайды алардын көпчүлүгүнүн агрессив-

дүүлүк тууралуу түшүнүктөрдүн, этика, мораль, укук 

боюнча билимдеринин төмөндүгү менен түшүндүрɵ 

алабыз. Эксперименталдык топто агрессивдүүлүктүн 

алдын алуу, болтурбоо жана жоюуга багытталган 

№ Текшерүүнүн багыты 

 

ЭТ ( 226 окуучу) ТТ ( 225 окуучу) 

Экспериментке 

чейин 

Эксперименттен 

кийин 

Экспериментке 

чейин 

Эксперименттен 

кийин 

1. Этика, укуктук предметке байланыш-

кан агрессивдүүлүк тууралуу билимди 

өздөштүрүүсүнүн деңгээли: 

    

 жогору 16% (37) 37% (83) 14% (32) 19% (43) 

 орто 52% (117) 48% (109) 57% (128) 59% (133) 

 төмөн 32% (72) 15% (34) 29% (65) 22% (49) 

2. Агрессивдүүлүктүн алдын алуу, бол-

турбоо жана жоюуга багытталган 

өздүк ишмердүүлүгүнүн деңгээли 

    

 жогору 18% (41) 40% (91) 16% (36) 21% (47) 

 орто 57% (128) 48% (108) 56% (126) 53% (119) 

 төмөн 25% (57) 12% (27) 28% (63) 26% (59) 

өздүк сапаттар экспериментке чейин жогорку деңгээл 

18%, орто деңгээл 57%, тɵмɵнкү 25% болсо, экспери-

менттен кийин бул кɵрсɵткүч 40%, 48%, жана 12% 

болгон. Ал эми текшерүүчү топто бул көрсөткүч 

экспериментке чейин 16%, 56% жана 28% болсо, экс-

перименттен кийин 21%, 53% жана 26%ды түздү. ЭТ-

тун окуучулары 88%ы ар кандай агрессивдүүлүк, кон-

фликттик окуялар ж.б. болуп калса, аларды укуктук 

жол менен чечүүгө басым жасашканы, мыйзамга тая-

нып иш кылууну көздөгɵнү менен айырмаланышты. 

Текшерүүчү топтун окуучуларынын 78%ы ушундай 

максатты көздөшөт. 

Педагогикалык эксперименттин соңунда жогорку 

класстын окуучуларынын агрессивдүүлүгүнүн ком-

поненттери ɵзгɵргɵндүгүн аныктай алдык (5-табли-

ца). 
5-таблица  

Жогорку класстын окуучуларынын агрессивдүүлүгүнүн компоненттеринини 

ɵзгɵрүшүнүн динамикасы (% менен) 

№ 

 

 

Топтор 

 

Компоненттер 

ТТ ( 225 окуучу) ЭТ ( 226 окуучу) 

Экспериментке 

чейин 

Эксперименттен 

кийин 

Экспериментке 

чейин 

Эксперименттен 

кийин 

1. Мотивациялык 

Жогору 

Орточо 

Тɵмɵн 

 

41% (92) 

52% (117) 

7% (16) 

 

32% (85) 

48% (108) 

20% (45) 

 

43% (97) 

49% (111) 

8% (18) 

 

27% (61) 

41% (93) 

32% (72) 

2. Когнитивдик  

Жогору 

Орточо 

Тɵмɵн 

 

39% (88) 

48% (108) 

13% (29) 

 

31% (70) 

43% (97) 

26% (58) 

 

41% (93) 

45% (102,) 

14% (31) 

 

23% (52) 

36% (81) 

41% (93) 

3. Иш аракеттик 

Жогору 

Орточо 

Тɵмɵн 

 

41% (92) 

50% (113) 

9% (20) 

 

40% (90) 

49% (110) 

11% (25) 

 

41% (93) 

51% (115) 

8% (18) 

 

33% (75) 

40% (90) 

27% (61) 

4. Баалоочу-жыйынтыктоочу 

Жогору 

Орточо 

Тɵмɵн 

 

38% (86) 

45% (101) 

17% (38) 

 

33% (74) 

42% (95) 

25% (56) 

 

40% (90) 

39% (88) 

21% (47,) 

 

35% (79) 

33% (75) 

32% (72) 

Таблицадан алгачкы этапта жогорку класстын 

окуучуларынын агрессивдүүлүгүнүн компоненттери 

кɵрсɵткүчү бирдей деңгээлде болсо, педагогикалык 

эксперименттен кийин эксперименталдык топтун 

окуучуларынын агрессивдүүлүк жоруктарынын ком-

поненттери текшерүүчү топтун окуучуларыныкынан 

айырмаланып турат. Бул жагдайды экспериментал-

дык топтун окуучулары атайын максаттуу билим жа-

на тарбия алгандыгы, оң натыйжаны камсыз кылган 

ар түрдүү коомдук иштерге, кызыгуусуна жараша ар 

кандай ийримдерге катышкандыгы, улуу адамдардын 

акыл-нассаты ж.б.у.с жагдайлар таасир эткендиги ме-

нен түшүндүрɵ алабыз. Изилдɵɵнүн жыйынтыгында 

эксперименталдык топтун окуучуларынын арасында 

агрессивдүүлүктүн жалпы деңгээли текшерүүчү топ-

тун окуучуларыныкына караганда азайгандыгын кɵрɵ 

алабыз (6-таблица). 

6-таблица  

Жогорку класстын окуучуларынын агрессивдүүлүгүнүн деңгээлинин ɵзгɵрүү динамикасы (% менен) 

№ Топтор 

Деңгээл 

ТТ ( 225 окуучу) ЭТ ( 226 окуучу) 

Экспериментке 

чейин 

Эксперименттен 

кийин 

Экспериментке 

чейин 

Эксперименттен 

кийин 

1. Жогорку 38% (85) 28% (63) 36% (82) 9% (20) 

2. Орто 34% (77) 24 % (54) 35% (79) 16 % (36) 

3. Тɵмɵн 28% (63) 8 % (18) 29% (65) 14% (32) 

4. Агрессивдүүлүгү жоюлган – 40 % (90) – 61% (138) 

Таблицадан аныктоочу экспериментте экспе-ри-

менталдык топто агрессивдүү жоруктарга 226 ээ бол-

со (100%), эксперименттин соңунда 90 окуучу (40%) 

калган, ал эми бул кɵрсɵткүч текшерүүчү топто 238 

окуучунун (100%) ичинен 138и (61%) калган. 

Негизги жыйынтыктар. Биздин изилдɵɵнүн 

контекстинде жогорку класстын окуучуларынын аг-

рессивдүүлүгүн жоюу кең мааниде алганда аларга 

жардам кɵрсɵтүү үчүн ар түрдүү мүнɵздɵгү иш чара-

лардын комплекси, тар маанисинде окуучулардын со-

циалдашуусуна терс таасирин тийгизген чɵйрɵнү чет-

теттүү менен мүнɵздɵлɵт. Жогорку класстын окуучу-

ларынын арасында пайда болгон агрессивдүүлүктү 

жоюунун ийгилиги тɵмɵндɵгү педагогикалык шарт-

тарга байланыша тургандыгын изилдɵɵлɵрүбүз кɵр-

сɵттү: инсандык руханий өсүүгө багытталган окуу-

тарбия иштери, окуучулардын индивидуалдык-пси-

хологиялык өзгөчөлүктөрүн, жашоо-турмуштагы кы-

зыгууларын, кызыкчылыктарынын сферасын эске 

алуу, алардын өзүнө позитивдүү баа берүүсүн кам-

сыздоо, баарлашуу маданиятынын жогору болушу, 

педагогдор, ата-энелер менен окуучулардын эмоция-

лык ыӊгайлуу, жагымдуу маанайды, атмосфераны 

түзүүгө багытталган кызматташтыгы ж.б. 

